
Beratungsstelle Opferhilfe Solothurn  

Industriestrasse 78 

4600 Olten 

 

Telefon: 062 311 86 66 

E-Mail: opferberatung@ddi.so.ch  

 
opferhilfe.so.ch 

 

Çfarë duhet të keni parasysh kur bëni një kallëzim penal?       

Ju mund ta keni raportuar tashmë veprën penale në polici, ose mund të jeni ende duke e konsideruar 

këtë hap. 

Është e rëndësishme të mbani mend: 

• Për vepra penale të tilla si lëndime të thjeshta trupore ose kërcënime, ju keni tre muaj kohë për ta 

raportuar veprën penale dhe për të aplikuar për ndjekje penale. 

• Krimet e tjera, si aktet seksuale me fëmijë, lëndimet e rënda trupore ose përdhunimet, janë krime 

zyrtare (që ndiqen kryesisht) dhe mund të raportohen edhe disa vite më vonë. Megjithatë, 

këshillohet të mos prisni shumë, pasi me kalimin e kohës kujtimet zbehen dhe provat mund të 

humbasin. 

Është e rëndësishme të mbahet mend që policia duhet të ndërmarrë patjetër kryesisht veprime sapo të 
vihet në dijeni për një krim zyrtar. Krimet zyrtare përfshijnë edhe dhunën ndaj partnerit intim. Prandaj 
është e këshillueshme që paraprakisht të vlerësohen efektet e një hetimi penal, të mblidhen prova dhe 
të mendohet se si mund të rezultojë procedura. 
 
Paraqitja e një kallëzimi penal përfshin gjithmonë hetime nga policia, marrje në pyetje dhe procedura 

gjyqësore. Kjo mund të jetë pozitive për përballimin e përvojës, por gjithashtu mund të përbëjë një barrë 

shtesë. Paraqitja e një kallëzimi penal është një vendim individual. 

 

Të bëni një kallëzim penal    

Ju mund të bëni një kallëzim penal në çdo stacion policie. Këshillohet që të telefononi paraprakisht dhe 

të caktoni një takim. Ju keni të drejtë të shoqëroheni nga dikush që keni besim. Ne e rekomandojmë 

shumë këtë shoqërim, në mënyrë që të keni mbështetje morale dhe dikë me të cilin mund të flisni më 

pas për atë që ndodhi. Megjithatë, duhet të jetë një person, që nuk konsiderohet si dëshmitar/e.  

Ju do të pyeteni në detaje dhe do t'ju kërkohet, gjithashtu, të jepni prova (raport mjekësor, 

dëshmitare/dëshmitarë të mundshëm, foto, mesazhe me tekst, email, etj.).  

Më pas policia thërret personin e akuzuar dhe e merr në pyetje për versionin e saj/tij të veprës penale. 

 

 

 

mailto:opferberatung@ddi.so.ch


Informationsblatt Strafanzeige und Privatklage – Albanisch 
____________________________________________________________________________________________________________ 

2/2 

 

Padia private   
 
Nëse bëhet një kallëzim penal, lind pyetja nëse ju si e/i dëmtuar dëshironi të bëni një padi private. 

Nëse bëni një padi private, ju bëheni “palë” në proces dhe merrni të drejta dhe detyrime. Për shembull, 

ju keni të drejtë të konsultoni dokumentet e prokurorisë publike, të thërrisni dëshmitarë dhe të merrni 

pjesë në seancën gjyqësore (shih gjithashtu “Të drejtat e viktimës në procedurën penale” në “Fletën 

informative për viktimat e veprave penale”). Nga kjo pjesëmarrje mund të tërhiqeni në çdo kohë; 

dorëheqja është përfundimtare. Nëse nuk jeni të sigurtë se si të plotësoni formularët e dhënë nga policia 

(padia penale, padia civile), mund të na kontaktoni. 

 

Padia private ka 2 pjesë: 

1. Padia penale: Ju dëshironi që personi i akuzuar të dënohet dhe që të merrni pjesë aktive në 

këtë proces. 

2. Padia civ ile: Ju dëshironi të bëni kërkesa financiare ndaj personit të akuzuar. Si paditëse/paditës 

civil, ju mund të kërkoni edhe kompensimin për dëmin e shkaktuar nga vepra dhe/ose zhdëmtim 

(kompensim për dhimbjen dhe vuajtjen).  

Sigurohuni që të mblidhni të gjitha faturat dhe kuponët e shpenzimeve tuaja të lidhura me veprën 

penale.  

 

Ne do të jemi të lumtur t'ju ofrojmë informacione të mëtejshme përmes telefonit, ose në një 

bisedë personale. Informacioni dhe konsultimet janë falas  dhe konfidenciale! 

 


